KOMENTE TË PËRGJITHSHME

Mbi raportin e monitorimit të Agjencisë Telegrafike Shqiptare 
Për 8 mujorin e vitit 2025
I. Vlerësim i përgjithshëm i qëllimeve dhe objektivave të politikës si dhe performanca e  produkteve kryesore

Agjencia Telegrafike Shqiptare, për vitin 2025, administron dhe menaxhon fondet publike sipas një programi të miratuar, e konkretisht:

1. Programi “Veprimtaria Telegrafike e ATSH-së ”
 Objektivi i politikë së programit është  prodhimi i lajmit  me mbulim në 82% të të gjithë territorit të vendit. Qëllimi i ATSH, është pasqyrimi i lajmit me vërtetesi, shpjetësi dhe paanshmëri si dhe shpërndarjen e materialeve mediatike brenda dhe jashtë vendit nëpërmjet internetit.
Për realizimin e objektivit kanë kontribuar produktet sa më poshtë:
· 31 715 lajme të realizuara, ose 37% e sasisë së planifikuar, me kosto rreth 56 milionë lekë.

II.“Karakteristika kryesore të performancës së shpenzimeve”

Në fund të 8M të vitit 2025 situata në lidhje me realizimin e shpenzimeve të buxhetit, krahasuar me planin vjetor me ndryshime dhe planin fillesatr, në nivel programi dhe klasifikimi ekonomik, paraqitet si më poshtë:

Pra siç shikohet nga të dhënat e tabelës së mësipërme plani i shpenzimeve të buxhetit në total, për këtë institucion, për 8M 2025 është realizuar në masën rreth 56% të planit vjetor të rishikuar dhe atij fillestar. Institucioni në përgjithësi, ka realizuar performancë financiare nën nivelit mesatar të pritshëm të periudhës.
Niveli i realizimit të shpenzimeve korrente në total është në masën 58%. Në këtë nivel ka ndikuar realizimi në artikullin 602 i cili në peshë specifike zë 20% të buxhetit të shpeznimeve korrente dhe realizimin e ka vetëm 20%, për arsye se nuk janë mundur të finalizohen proceduarat e parashikuara të prokurimit gjatë periudhës.
III.  Komente dhe rekomandime
· Vëmë në dukje se paraqitja e informacionit është sipas formateve të përcaktuara në paragrafin 49, të Udhëzimit nr. 14, datë 30.05.2023, përsa i përket Anekseve të monitorimit  si dhe formatit standart narrativ.
· Raporti është përcjellë në protokollin e Ministrisë së Financave në zbatim të afatit të përcaktuar në udhëzim.
· Relacioni shoqërues ka paraqitur një analizë të detajuar mbi deviacionet më të theksuara nga plani treguesve të monitorimit dhe zërave të shpenzimeve.

· Pjesë e raportit janë bërë të dhëna për buxhetimin me bazë gjinore, ecuria e realizimit të qëllimeve dhe objektivave të politikës që trajtojnë çështjen e barazisë gjinore nëpërmjet treguesve të performancës.
· Eshtë paraqitur informacion lidhur me numrin e punonjësve buxhetore të miratuar në Ligjin e Buxhetit vjetor, me numri faktik të  punonjësve, por pa dhënë shpjegimet përkatëse mbi devijimin e numrit faktik nga ai i planifikuar.
          Lidhur me përmirësimin e cilësisë së përmbajtjes së raportit të monitorimit rekomandojmë:

·  Për treguesit e performancës në nivel qëllimi  dhe treguesit e performancës  në nivel objektivi të shfaqura në aneksin 4 “Raporti i realizimit të treguesve të performancës së programit”, nga  verifikimi për programet buxhetore, rekomandojmë përcaktimin e njësisë matëse në kolonën përkatëse, e cila duhet duhet të jetë e përshtatshme dhe logjikisht e lidhur me treguesin që po matet, në mënyrë që rezultatet të jenë kuptimplotë dhe të sakta.
· Agjencia Telegrafike Shqiptare nuk ka publikuar në faqen e internetit raportin e monitorimit për 8M të vitit 2025, për të cilin rekomandojmë publikimin.
